
Nefndasvið Alþingis,
Austurstræti 8-10,
121 Reykjavík.

Með bréfi Allsherjamefndar Alþingis, dags. 26. nóvember sl., var Dómarafélagi íslands 
sent til umsagnar frumvarp til laga um breyting á lögum um meðferð einkamála nr. 91/1991,
232, mál, vegna fullgildingar þriggja alþjóðasamninga, Haagsamninga á sviði

einkamálaréttarfars. Tillögur frumvarpsins miða að því að tryggja fullt samræmi milli þessara 
samninga og réttarfarslaga.

Stjóm Dómarafélags íslands hefur fjallað um ofangreint frumvarp og telur að
lagabreytingar þessar séu eðlilegar vegna fyrirhugaðrar fullgildingar greindra alþjóðasamninga.

Eins og rakið er í athugasemdum með lagafrumvarpinu var samningur um 
einkamálaréttarfar, sem gerður var í Haag 17. júlí 1905 og fullgiltur af Danmörku 1909, 
skuldbindandi fyrir ísland að þjóðarétti eftir að ísland öðlaðist fullveldi 1. desember 1918, sbr. 7. 
gr. 4. mgr. Dansk-íslenskra sambandslaga nr. 39/1918, þar sem sagði: „Samningar þeir, sem 
þegar eru gerðir milli Danmerkur og annarra ríkja og birtir, og ísland varða, gilda og þar.“ 
Samningur þessi hefur ekki verið birtur hér á landi en hann er að fmna á frönsku í ritinu 
Samningar íslands við erlend riki sem kom út í Reykjavík árið 1963.

Samningurinn um einkamálaréttarfar frá árinu 1905 var leystur af hólmi með samningi 
um sama efni frá 1. mars 1954. í staðinn fyrir þann samning að hluta til hafa síðan verið gerðir 
tveir samningar. Annars vegar er um að ræða samning um birtingu erlendis á réttarskjölum og 
utanréttarskjölum í einkamálum og verslunarmálum frá 15. nóvember 1965 og hins vegar 
samning um öflun sönnunargagna erlendis í einkamálum og verslunarmálum frá 18. mars 1970. 
Þessir þrír samningar sem komu í staðinn fyrir samninginn frá árinu 1905 hafa ekki verið 
fullgiltir af Islands hálfu, en það hefur staðið til lengi. Þau ríki önnur, sem aðild áttu að 
samningum frá árinu 1905, hafa hins vegar fullgilt einn eða fleiri af þessum samningum og er því 
löngu tímabært að þeir verði einnig fullgiltir af íslands hálfu.

Markmiðið með greindum Haagsamningum um einkamálaréttarfar er að efla samvinnu 
milli ríkja í því skyni að greiða fyrir rekstri dómsmála. í athugasemdum með lagafrumvarpinu er 
gerð ítarleg grein fyrir þeim alþjóðasamningum sem hér um ræðir og vísast til þess.



Þær breytingar sem lagðar eru til á lögum um meðferð einkamála með frumvarpi þessu og 
sérstaklega eru rökstuddar í IV kafla í athugasemdum með lagafrumvarpinu eru að mati stjómar 
Dómarafélagsins nauðsynlegar til að tryggja samræmi milli þessara samninga og réttarfarslaga.

Af hálfu Dómarafélagsins eru ekki gerðar athugasemdir við lagafrumvarpið.

Virðingarfyllst,
F.h. Dómarafélags íslands

